
Kleine Prediqgtreihe ,Endzeitrede Jesu — Matthaus 24"“ (2005)

Predigt vom 5. Juni 2005 in Rohrbach

Predigt zu Matthaus 24, 1-14

Liebi Gmeind

Ds Idrucklichschte, wo n’i uf dere Welt ha dorfe erlabe, isch d Geburt vo Gisne Chind.
E Schwangerschatft isch ging e ganz e spezielli Zyt gsi, nid nume fur d Frou, o fur mi.
Z'allererscht steit d Froid Gber das Chind, wo da harewachst. Fir mi als Vater isch es
d Froid gsi ab de erschte Ultraschallbilder, wo me so schnell scho so guet gseht, was
fur n’es Wunder dass da harewachst, de d Froid, wenn me ds erschte fiine Zapple
gspurt. Bim erschte Chind isch nabscht de routineméssige Untersuechige bim
Frouenarzt o no Oppis anders derzue cho: e Schwangerschaftsvorbereitigskurs. |
dem Kurs isch nattrlich o d Red gsi vo de Wehe, de vorbereitende Wehe u de
Presswehe, aber was es Wehe wirklich isch, dadervo ha n’i ersch e Ahnig gha, wo
n’i d Geburt vo de Chind wirklich erlabt ha. U wirklich wiisse cha’s nume e Frou, wo
Wehe selber erlabt het. Bi jedem witere Chind, wo mir hei gschenkt Gbercho, isch de
ehrlicherwiis ging o d Angscht chli grésser worde, 6b echt alles guet geit, ersch recht,
wenn der Dokter scho gseit het, es gabi de es grosses Chind.

| verzelle nech das, wil Jesus i dem Text, wo mir hit Gber d Endzyt hei ghort, der
Usdruck vo de Wehe ufnimmt u dermit indirekt ds Bild vor Geburt ibezieht i sini Red.
Mi tiecht’s es enorm hilfriichs Bild, fir d Endzyt, die letschti Zyt besser z verstah. Es
het mi tliecht, es gabi ganz e Reihe vo Parallele zur Geburt.

Zersch wott Us Jesus e realistische, u gliich z tdifscht hoffnigsvolle Blick schenke uf
usi Welt u sis Wiedercho. Mir hei das im Gruesswort us em Lukasevangelium ghort.
Der Lukas schliesst sini Uberlieferig vor Endzytred vo Jesus mit dem Satz ab: ,Wenn
aber diese Dinge anfangen zu geschehen, so blickt auf und hebt eure Haupter
empor, weil eure Erlésung naht.”

Wenn mir vom Endi vo dem Zytalter rede, de dérfe mir als Chrischte grundsatzlich
voll Hoffnig fureluege, wie Eltere grundséatzlich voll Hoffnig uf d Geburt vo ihrem
Chind fureluege u sich z toifscht gfroie. Sie luege nid i erschter Linie uf d Wehe vor
Geburt, sondern i erschter Linie uf ds Chind, wo sie erwarte. Ds noie Labe fullt ihres
Denke. D Junger frage Jesus nach de Zeiche vo sire Akunft. U Jesus beantwortet ihri
Frag. Dermit isch aber fir beidi klar: Jesus chunnt wieder. Jesus, der labendig Suhn
vo Gott, wo ar Wiehnachte es erschts Mal als Monsch i die Welt isch cho, wo am
Karfritig isch kriziget worde u ar Oschtere der Tod uberwunde het, er wird
wiedercho, klar u duitlich erkennbar fur alli Ménsche, nid im Verborgene wie ar
Wiehnachte. Das isch die t6ifschti u groschti Hoffnig, wo mir als Chrischte dorfe druf
harelabe: Jesus chunnt wieder. Er wird sis Riich ganz ufrichte, ds Bdse wird einisch
ganz usgspielt ha. Ar Himmelfahrt isch Jesus igsetzt worde ir himmlische Welt als
Chonig u Richter, u sider denn isch ihm alli Macht gah worde vo sim himmlische
Vater. Es isch guet z’'wisse: Jesus, der labendig Suhn vo Gott, seit ds letschte Wort
uber die Welt u tber User Labe, u niemer anders. U ma die Geburt vo sim Riich mit
no so vielne Wehe begleitet si, ds Ziel isch ds Riich vo Gott, ds Ziel isch d
Wiederkunft vo Jesus. Uf das géh mir hare.

D Junger wette itze aber Zeiche kenne, wo’s uf dem Weg zum Ziel git, Zeiche, wo ds
unmittelbare Cho vo Jesus klar mache. U Jesus git ihne erstuunlich viel Antworte, es
isch nid so, dass mir da nut wisste u nut chénnte sage. Als Bild brucht er d



Geburtswehe. So, wie ds Chind nume dir Wehe uf d Welt chunnt, so chunnt Gottes
Riich nume dir Wehe zur Vollendig. Im Studium vor Offebarig isch es mir vorcho, wie
wenn ds Bdse uf dere Welt o ganz muessti usgriift si, bevor dass es Gberwunde wird.
Jesus seit einisch es Gliichnis vo mene Chornfeld, wo sis Riich darstellt. U uf dem
Chornfeld riift nid nume ds Getreide us, sondern o ds Unchrut. U das Unchrut wird
ebefalls gsammlet u de verbronnt.

Das Usriife vom Bose erlabe mir hie als Wehe, Geburtswehe vor ndie Welt vo Gott.
Dermit zeigt Us aber das Bild: Usi Welt wird nid ging besser werde. Es isch nid so,
dass es ging obsi geit, bis Jesus de chunnt. Vielmeh isch es so, dass sis Riich u ds
Bdse usriifet, u Jesus letschtlich ganz tberraschend wird cho. Alli Vorstellige, dass
mir d Welt ging wie meh verbessere u mir Ménsche die Welt letschtlich heil u friedlich
werde mache, entspreche nid em biblische Wort. Was no lang nid heisst, dass mir Us
nid fur die Welt sdlle isetze, aber uf das chume n’i de no zrugg.

Jesus git also de Junger erstuunlich klar Antwort uf ihri Frag. Ds erschte Zeiche, so
seit er de Junger, isch d Zerstdrig vom judische Tempel. Die Zerstoérig isch 70 nach
Christus gscheh, so vollstandig, wie’'s Jesus het gseit gha. Vom Tempel isch bis hit
kei Stei uf em andere. D Chlagemuur, wo ds Jerusalem no steit, isch einzig e
Stutzmuur gsi, wil me ds Tempelareal grosser het gmacht als bim alte Tempel. D
Endzyt, die letschti Zyt duuret also itze scho bald 2000 Jahr. Das isch e wichtegi
Beobachtig, wil sie Us vor Schwarmereie cha schitze. Es het scho so zahlriichi
Bhouptige gah, wenn Jesus wiederchunnt. | tisne moénschliche Ouge si 2000 Jahr e
sehr langi Zyt fur n'e Endzyt. Gott het offebar es anders Zytmass, bi ihm isch ei Tag
wie 1000 Jahr u 1000 Jahr wie n'e Tag, seit der Psalmsanger einisch. Jedi
Spekulation i Form vo Jahrzahle laht sich biblisch nid halte.

Jesus seit de de Junger e Reihe vo konkrete Wehe, wo’s i dere Endzyt git. Als
zwoit's nach der Zerstdrig vom Tempel seit er nid éppe d Verfolgig vor Gmeind oder
verschiedeni Katastrophe i de Vélker vorus, als nachscht's nennt er d Verfuehrig dur
falschi Christusse. Verfolgig het ds Echte ir Regel starcher u dutlicher gmacht, het ds
Unechte la verschwinde, het d Einheit vor Gmeind gstarkt. Verfuehrig aber laht
unechte Gloube ufliichte, spaltet d Gmeind u tuet sie so schwache. Verfuehrig isch
fur d Chrischteheit genauso gfahrlich wie Chrischteverfolgig. Was hilft is da? Es isch
unghlr wichtig, dass mir wieder lehre, selber ir Bibel z lase u ds biblische Wort
wieder z verstah. Nume so hei mir e Masstab fur all das, was Us Uber das Wort
verzellt wird, nume so chdi mir der Geischt vo Gott vom Zytgeischt afah
unterscheide. Mir doérfe Gott um si Heilig Geischt bitte, dass er s das Buech
verstandlich u dutlich macht. Je meh, dass mir Us drinne vertoife, das Wort studiere,
desto meh werde mir o fahig werde, verschiedeni Strémige z unterscheide,
Verfuehrig z erchenne. U mir miesse ja nid meine, die Verfiehrig chomi plump o
offesichtlich derhar. Es isch guet, wenn mir dermit rechne, dass sie fiin isch u ganz
harmlos derhar chunnt. | ha im Studieurloub ganz néi gstuunet, wie die biblische
Buecher enand uslege, enand erganze, wie ds einte ds andere entfaltet u
verstandlich macht. U i ha gmerkt: no wenn i mis ganze Labe zur Verfuegig hatti, fur
nit anders z mache als das Wort z studiere, wirdi no lang nid alles entdeckt u
verstande ha, was i dere Filli verborge isch. D Bibel isch en unendlich riiche Schatz,
e enorm koschtbare u hilfriiche Schatz, wo vo Us leider massiv vernachlassiget wird.
Es isch halt nid Fast-Food, es isch nid wie n’es Fernsehprogramm, wo eim nume
berieslet, es brucht scho usi eigeti wachi Usenandersetzig mit dem Wort.

Witeri Zeiche vor Endzyt, witeri Wehe si Chrieg, es Grangel um d Vorherrschaft
unger de Vodlker, si Hungersnét, Stuche u Erdbebe — i denke, das chunnt Us alles
bekannt vor, das si leider Stichwort, wo i de letschte hundert Jahr Dimensione hei
agnoh, wo Usserscht unheimlich si u eim chdi Angscht ijage. Zwoi chliini Zahlebispiel
derzue: Jede Monet vom zwoite Weltchrieg si ungfahr gliich viel Monsche im Chrieg
gmordet worde wie im Tsunami si um ds L&be cho, u all drii Tag sterbe ungfahr gliich
viel Mbnsche a de Folge vo Hunger wie am Tsunami. Das wott Us Angscht ijage.



Jesus aber seit de Junger usdrtcklich: ,Gebt acht, dass ihr euch nicht furchtet!" Ds
Bild vo de Wehe isch hilfrich. Wie weh es Wehe tuet, das ha n’i ersch nach der
erschte Geburt gahnet. Aber der Blick isch ging drtiberus grichtet gsi, uf d Akunft vom
Chind. D Wehe i dere Welt si schrecklechi Wehe. Aber der Blick geit driberus, uf die
unvorstellbari Herrlichkeit vor Wiederkunft vo Jesus.

Eis Wehe isch mir no bsunders ufgfalle: ,Weil die Gesetzlosigkeit tiberhand nimmt,
wird die Liebe der meisten erkalten.” Mi tliecht, das erlabe mir i Usere Zyt enorm.
Usserlich hei mir zwar e Rieseberg vo Gsetz, aber innerlich werde mir ging wie
gsetzloser. Es chunnt mir vor, wie wenn ds Abeland, wo einisch chrischtlich isch gsi,
noi heidnisch gmacht wird. U da isch d Liebi e Schlisselbegriff. Bibleschi Liebi
bedlutet Higab. Gott het si Suhn héregah, fur Gs dure Tod ds Labe z schenke.
Bibleschi Liebi kennt ds Liide, kennt ds Opfer, d Selbstufopferig, sie drait sich um e
Mitmdnsch. Sie cha fir e ander verzichte. Liebi, wie sie hit definiert wird, meint
Begierde u gueti Gfuehl. Sie dréit sich um sich selber, meint eigentlich Egoismus. D
Houptsach, es stimmt fir mi. Verzichte isch kei Alternative. Jede séll sis Vergniiege
dorfe ha. Was fur NOt dass sich da uftlie, das gseh mir mit emene ehrliche Blick i tsi
Gsellschaft, wo Sozialwerch zum Teil schamlos usgnitzt werde u sich Top-Manager
tber alli Verhaltnis beriichere, wo Chind wéage mene ndie Outo abtriebe werde u Uber
40 Prozent vo de Ehene gschiede werde, u derbi tile ganz e Huffe scho gar nimme
hirate, nume dass sie sich de ringer chéi trenne. Wenn Ménsche der Sinnleeri vo
dere falsche Liebi i ihrne Abgriind begéagne, triebt sie das méangisch zum Versuech,
sich selber ds Labe z ndh. 10% vo de Moénsche i isem Land hei das scho probiert.
Falschi Liebi steckt o hinger der antioutoritare Erziehig, wo Monsche nimme
labesfahig macht, falschi Liebi steckt hinger ere Chilche, wo verschwiegt, dass Jesus
o der Richter isch vo dere Welt u d Ménsche mit ere billige Gnad abspiest.

Wenn Chrischte dere falsche Liebi entgagestdh oder sich zu Jesus bekenne, miesse
sie ging wie meh o mit Verfolgig rechne, so seit's Jesus de Jiinger. Chrischte si i de
letschte hundert Jahr wahrschienlich die Gloubensrichtig gsi, wo am meischte si
verfolget worde, bekennendi Chrischte im Nationalsozialismus wie im weltwite
Kommunismus uf etliche Kontinente, u itze ganz massiv i vielne islamische Staate.
Chrischtsi het viel hifiger mit Liide z tie als mit Wohlfiiehle. Wenn mir ds uf d Liebi
vo Christus il6h, cha das heisse, dass mir selber erlabe, dass die Liebi Opfer bedutet.
Chrischtsi beditet nid, dass es i Usne Labe ging rund louft, vielmeh, dass mir s o i
schwere Zyte vo Gott ghalte, treit u begleitet dorfe wisse.

Was mache? Mi choénnti liecht resigniere, wenn me all das bedenkt, was Jesus de
Junger hie seit, u wenn mir i Usere Zyt gseh, wieviel vo dene Afangswehe sich scho
erfille u erfillt hei. Em Reformator Martin Luther aber wird de Satz zuegschriebe:
.Wenn i wussti, dass morn d Welt ungergieng, wiirdi hiit no n’es Opfelbsimli pflanze.*
Jesus wott d Junger nid entmuetige, sondern ihne e nichterni, belaschtbari u doch
lAbendegi Hoffnig vermittle. Mir sélle de Realitate i d Ouge luege — der Realitat vo de
Wehe, aber no vielmeh der Realitat, dass Jesus i all dem inne regiert u dass mir uf
sini Wiederkunft harelabe. Drum solle mir u dorfe mir getroscht Opfelboimli pflanze. U
Jesus git de Junger e Uftrag, wo mit zu de Zeiche vor Endzyt ghdort, der Uftrag, allne
Volker vo ihm z verzelle u sie zum Vertroue zu ihm ufzfordere.

Die Mission vo de Vdlker het scho 50 Tag nach der Oschtere, ar Pfingschte agfange.
Mit em Poulus isch ds Evangelium bis uf Rom cho, i de erschte Jahrhundert isch der
europdisch Kontinent mit em Evangelium bekannt worde. Ersch sid em 17.
Jahrhundert isch d Mission afah uf die andere Kontinente witergah, u no hit git's e
Reihe vo Volksstamm, wo no nie vor Freiheit hei ghort, wo sie i Jesus Christus dorfe
finde. De Uftrag giltet s Chrischte bis hit, u ersch, wenn alli Vélker vo Jesus hei
dorfe ghore, wird Jesus wiedercho. U wie chénnte mir de besser verzelle vo Jesus
als so, dass mir Usi Botschaft vor Liebi, wo sich ufopferet ungerstriche mit konkrete
Zeiche vo dere Liebi, wo sich haregit, mit Zeiche vor Nachschteliebi? O wenn mir die
Welt als Monsche nid werde rette, isch es gliich tsi Ufgab, Zeiche vor Liebi vo Gott i



dere Welt ufzrichte, u Us i dem Sinn o ganz fur die Welt izsetze. Alles andere als
Resignation isch gfragt, o wenn’s eim mangisch afange tschuderet. Ei Aspekt daderbi
isch o d Furbitt fir Chrischte, wo verfolgt werde. Das isch mir néi ganz wichtig worde,
dass mir die verfolgte Glieder vom Liib vo Jesus nid vergasse, sondern i Usere Furbitt
fur sie istoh.

M0ogi Jesus Christus Us ging wie meh befahige, sini Liebi z labe u z verzelle u la z
lichte, i n'ere Welt, wo ging wie meh zeichnet isch vo de endzitliche Wehe. Mdgi er
us helfe, dass mir so die grossi Hoffnig uf d Geburt vo sim Riich dérfe la sichtbar
werde i Usne Labe. Mogi er Us daderzue helfe, o wenn’s fur s unagnehmi Folge het
u Us Oppis choschtet. Amen

Pfr. Samuel Reichenbach, Rohrbach



Predigt vom 19. Juni 2005 in Leimiswil

Predigt zu Matthéaus 24, 15-28

Liebi Gmeind

Was isch das fur n’e ,Greuel der Verwistung®, wo Jesus hie dervo redt u scho der
Daniel dervo het prophezeit gha? Es chdi dri Sache si:

D Prophezeiig vom Daniel het sich scho n’es erschts Mal erfiillt, wo 167 vor Christus
e syrische Herrscher ds Jerusalem alli Grenze vom judische Gloube Uberschritte het.
Syrie isch denn unger em griechische Ifluss gstande. Der Antiochus, de syrisch
Chunig, het sich’s gwagt, der judisch Tempel als Heid, als Nicht-Jud z betratte. Scho
das isch streng verbotte gsi u fur d Jude e Greuel. Aber der Antiochus het’'s nid bi
dere Demduetigung la bewende. Er het der Altar vom heilige u labendige Gott vo de
Jude em Zeus gweiht u n'e Zeus-Statue druf ufgstellt. Fir d Jude isch das en
unvorstellbari Greueltat gsi. Driehalb Jahr het die Demuetigung fir ds judische Volk
aduuret, de isch der Ufstand vo de Makkabaer erfolgriich gsi, u d Jude hei ihre
Tempel ganz ndi greiniget. So het sich em Daniel sini Prophetie es erschts Mal
erfullt.

Jesus redt hie aber vor Zuekunft. Es zwoits Mal het sich die Prophetie, wo n’er
wieder ufnimmt, im Jahr 70 nach Christus erfullt. D Romer hei ja schinbar e grossi
Toleranz gha ga-gentber anderne Religione. Alles, was irgendwie religios isch gsi,
hei sie la stah u la gewahre. Ei Bedingig het’s gah: Zu all ihrne Gotter hei die andere
Volker als oberschte Gott der romisch Kaiser muesse abéatte. Genau da het’s mit de
Jude ging wieder Problem géh. Sie hei gwisst, dass es nume ei labendig Gott git,
der Gott vom Abraham, Isaak u Jakob, der Gott, wo seie us der &agyptische
Gfangeschaft befreit het u ihne die zeh Gebot het géh. Sie hei gwusst, dass sie kei
andere Gott sélle abatte. Fur Jude u Chrischte git's ir Gottesfrag nid es Sowohl als
auch wie fur vieli anderi Religione. Jude wie Chrischte bekenne sich zu eim einzige
Gott, wo keiner anderi Gotter nabe sich duldet. Ds Abatte vom romische Kaiser isch
fur d Jude wie fur die jungi Chrischtegmeind nid als zuesatzlechi Religionsusiebig
moglich gsi, sondern nume als Abchehr vo ihrem labendige Gott, wo ihne so konkret
u warklich im Labe isch bigstande, u wo ihne echti Vergabig u Befreiig het gschenkt.
Nid ,Sowohl — als auch®, sondern ,Entweder — Oder* heisst’s fur Jude u Chrischte bis
hit.

Drum hei d Romer Problem gha mit de Jude, ging wieder. Das Land isch e duurende
Unrueheherd gsi, nid ersch hit, sondern scho denn. Schliesslich hei d Rémer gnueg
gha u hei Jerusalem verwteschtet mit samt em Tempel, so dass kei Stei meh uf em
andere bliebe isch. ,Ein Greuel der Verwistung® isch der Tempel worde, oder wie
Jesus scho am Afang vom Kapitel het gseit gha: es wird kei Stei uf em andere bliebe.
Der Poulus u der Johannes ir Offebarig rede dervo, dass es am Endi vor Zyt wieder e
Herrscher wird gah, wo de Monsche Heil wird versprache, wo ihne Guets wird tue,
wie n’e Hitler am Afang vo sire Zyt Arbeit beschafft het u Ditschland us de Krisejahr
het usegfuehrt. E Anti-Christus wardi’'s gah, eine, wo ar Stell vo Jesus Christus wird
sage, er sigi der wahr Retter vo dere Monschheit, er 16si itze die Problem vo dere
Welt, wo so vielschichtig u kompliziert si worde. Ir Offebarig steit, dass es no einisch
SO n’e Zyt vor Bedrangig, vor Drangsal wird géh, e Zyt, wo fir alli, wo sich zu Jesus u
zu Gott eleinig bekenne, unerhoért schwer wird si. O de Herrscher wird, &hnlich wie
die romische Kaiser oder wie der Hitler, d Abattig eleinig wolle. Der Hitler het sich ja
vo allne la griesse mit em Ruef ,Heil Hitler”. O der Stalin isch e Herrscher vo dere
Art gsi, oder der hitig nordkoreanisch Flehrer, wo ganz wortlich riesegi Statue vo
sich 16h ufstelle u d Lt dervor ihri Ehr miesse erwiese — Abattig fur MonscheUf de
Konfliktpunkt géh mir weltwit no einisch zue, i weler Art o ging. Wenn ds judische
Volk e dritte Tempel wird erboue, de cha’s guet si, dass sich die Zuespitzig wieder
um e Tempel in Jerusalem wird dréie. Mir chdi Gs zwar so n'e Tempelnéibou hit nid
vorstelle, u doch git’s judeschi Kreise, wo alles derfiir vorbereite. Es cha aber o si,



dass sich die Prophetie susch erflillt, eifach no globaler, als das bim Hitler oder Stalin
isch gscheh. Jude wie Chrischte, denke mir nume a n’e Dietrich Bonhoeffer, si vo
ihne verfolget worde — letschtlich alli, wo seie nid als Gott hei wolle verehre, wo n’es
Entweder-Oder hei direzoge u nid es Sowohl-Als Auch hei kennt.

Ahand vo dem Bispiel vom ,Greuel der Verwustung® merke mir, wie bibleschi
Prophetie verstande wott werde. Das isch nid e Fahrplan, wo me die Blecher cha
lase wie n’es Kursbuech: hit das, morn das, u de no das. Vielmeh git’'s ganz typeschi
Ereignis, wo sich i gwiisse Abstand uf ihri Art wie wiederhole, wo sich verdichte, bis
nid nume ds Riich vo Gott, sondern bis o ds Bose usgrifft isch. U de cha’s guet si,
dass sich so n’e Prophetie drimal erfullt, oder no meh Mal. Wie spiralféormig chéme
so Ereignis uf Us zue i Usere Gschicht, bis zur letschte Usriffig. Es entfaltet sich, wie
ds Papier, wo n’'i am Afang brucht ha.

Es anders Bild cha Us o no helfe, bibleschi Prophetie z verstah. Wenn mir ds Bern uf
der Chornhusbriigg stéh u Uber ds Miunschter gage d Alpe luege, 6ppe no amene
schone Fohntag, de gseh mir churz hinger em Minschter der Belpberg, derhinger ds
Morgebergeberghorn u de chunnt scho d Jungfrou. Wenn me aber ds Fuess géage d
Jungfrou faht a loufe, de begagne eim ungerwéags no n’e Zilete Ebenine, See, Téler u
anderi Bérge. Prophetie zeigt gwissi Gipfle im Louf vor Zyt, aber sie zeigt nid alli
Taler derzwische o. O drum dérfe mir nid e Fahrplan erstelle. Vielmeh chéi mir nume
beobachte, wie sich die biblische Vorussage ging wie meh entfalte.

Mir soélle Gott bitte, dass die Drangsal, die Bedrickig nid im Winter wird gscheh. Das
isch fir mi es Zeiche, dass Gott s sini Liebi u sini Hilf wott zeige o dert, wo n’er Us
sehr schweri Wege zuemuetet. MAgi er Us ging wieder offeni Ouge schenke, dass
mir so Zeiche vo sire Liebi u Troii chéi wahrnéh. Es wird o n’e begrenzti Zyt si. D
Offebarig brucht ging wieder die Zahl vo driiehalb Jahr, wie's scho bim Antiochus,
dem syrische Herrscher isch der Fall gsi. Ob die Zahl wortlich isch oder eifach d
Kennzeichnig vo dere letschte Zyt, wisse mir itze no nid. Aber mir dorfe wisse, dass
es e begrenzti Zyt isch, dass sie Gott sogar no wird verchlinere, fur die, wo ihm troi
si, z bewahre.

No einisch, wie scho im erschte Teil vom Kapitel, wiist Jesus uf ei spezielli
Versuechig vo de Chrischte hare, wo mir so nid unbedingt wirde erwarte, dasmal no
viel usfuehrlicher. Er warnet vor falsche Christusse u falsche Prophete, wo sogar
grossi Zeiche u Wunder tie. Drum isch mir die Schriftlasig us em Mosebuech i Sinn
cho. Scho denn hei o die agyptische Zouberer gliichlegi Wunder ta, wie sie der Mose
u der Aaron im Name vo Gott hei ta. Generell gspire mir i dene Wort vo Jesus 0ppis
dervo, wie der Satan, de gfallnig Engel uf dere Welt wirkt: er probiert ging, Gott
nachezmache. Usserlich gseh nid ohni Erfolg. Er probiert sich als Christus
vorzspiegle, wo Heil u Labe u Rettig bringt. U derhinger versteckt sich ds Verderbe, i
erinnere no einisch a Hitler. Er macht grossi Zeiche u Wunder, fir so Gott
nachezmache u vorzspiegle, dass er d Chraft vom Heilige Geischt heigi u dermit Gott
sigi.

Wenn mir hit Wunder begagne, Zeiche vor Heilig oder konkrete Wundertate — u die
git's bis hit —, de isch es wichtig, dass mir pruefe, vo wo dass die Zeiche si: ob vom
labendige Gott dir si Heilig Geischt, wie bi mene Mose und Aaron, oder ob vo dem
Nachaffer, vom Satan. Es Wunder, e Heilig z erlabe isch no lang nid es Zeiche, dass
es wurklich Gott isch, wo ghandlet het. Drum isch so wichtig, dass mir priefe, wer de
dur das Wunder soll verehrt werde: der labendig Gott, der Vater vo Jesus Christus —
oder irgend e anderi Macht. Sehr hifig isch d Red vo Energie, vo kosmische Chréft,
wo sélle wirke.

| begagne im Volksmund o ging wieder emene Satz, wo i dem Zamehang gfahrlich
isch: ,D Houptsach isch, mi isch gsund.” Wie liecht seit sich das. Es isch klar, d
Gsundheit isch es unerhorts Gschenk, es enorm koschtbar’'s Guet. Aber es isch nid
d Houptsach. D Houptsach isch doch letschtlich, dass i i mim L&be u i mim Sterbe mit
dem verbunde bi, dem ghtre, wo Himmel u Erde erschaffe het u wo einisch ds



letschte Wort Gber die Welt u Uber jedes vo Us wird rede. Wenn i nid vo ihm d Rettig,
ds Heil iberchome, wenn i nid vo Jesus Christus Vergéabig u Gerechtigkeit erfahre,
de ha n’i sie nid — hie nid, u o ir Ewigkeit nid.

Gsundheit dergage isch nid d Houptsach, sondern es koschtbars Guet, wo dlre e
Tod begrenzt isch — u dermit o dur Chrankheite, denn Chrankheit isch ging e
Vorbote, e Erinnerig a Tod, e Erinnerig dra, dass Uses Labe hie begrenzt isch.

Drum isch es wichtig, dass mir priefe, was mir wei i Aspruch nah fur tGsi Gsundheit.
.Nutzt's nit, so schadt’s nit* — o das Sprichwort stimmt leider nid. Es git Heilige, wo
mis korperliche Liide besseret, aber i derdir i n’e inneri Gfangeschaft grate. Es git
Heilforme, wo durchus schade, o wenn sie vordergrindig nitze, wo mi i n’e
Abhé&ngigkeit bringe vom Gegner vo Gott, vom Satan. | ma mi erinnere, dass en alte
Seelsorger einisch es Bispiel het verzellt vo mene Ma, wo vo mene Ekzem isch
plaget gsi. Er isch dermit zu mene sogenannte Heiler, de het siner Zouberspriich
ufgseit, wo ersch no sehr chrischtlich hei tont — u tatséchlich, das Ekzem isch gheilt
gsi. Vo dere Zyt a aber isch de Ma zum Alkoholiker worde. Es isch nid wirklechi
Heilig gsi, sondern es Verschiebe vor Chrankheit. Statt Heilig isch Verderbe cho. U
das passiert gern, wenn mir Us uf so Monsche oder Mittel il6h, wo schinbar Heil
bringe, wo sogar beaspruche, goéttlechi Energie freizsetze — aber Gse inner Monsch i
n'e Abhangigkeit vo Méacht inefiiehre, wo s letschtlich chrank mache. Drum priefe
mir doch zersch, bi wem oder i welne Methode mir Heil oder Heilig sueche. Nid alles,
was fromm tont, isch vo Gott; nid alles, was vordergriindig nitzt, schadt hintergrindig
nat. Priefe, das chdi mir nume, wenn mir selber ds biblische Wort ging wie meh lehre
kenne u verstah, das isch letschtlich die zueverlassegi Richtschnuer, wo Us zeigt, ob
itze d Ehr u d Abéttig Gott, Monsche oder gar em Satan sdéll ghdre.

O die Tendenz wird sich gage ds Endi vor Zyt no meh zuespitze, o da wird’'s no meh
Monsche, Stromige u Richtige géh, wo i Aspruch néh, sie sige Jesus, oder sie sige e
Prophet vo Christus, wo’s nid si.

Jesus aber seit, dass er wird wiedercho so klar u dutlich, dass es keis
Missverstandnis wird géh, wie n’e Blitz, u i dem Wort Blitz gsplre mir o, dass er als
Richter wird zruggcho. Jede Monsch wird vor ihm Recheschaft ablege uber sis Labe.
Dermit isch o klar, dass ihm letschtlich alli Macht ghdort, im Himmel u uf dere Erde.

U wil ihm alli Macht ghort, u wil er Us z tdifscht lieb het, so lieb, dass er Zyte vo
Bedrangnis sogar abchurzt, drum dorfe mir itze scho bi ihm Friede finde. Grad wenn
mir merke, dass mir s uf Praktike hei iglah, wo nid vo Gott chdme, grad denn dorfe
mir ihn um Vergé&big bitte u Us i sim Name o wieder l6se vo unguete Macht, wo da
uber User Labe hei Aspruch ubercho. Da si mir Pfarrer o gern bereit, seelsorgerlechi
Hilfestellige z leischte. Denn bestah vor Gott chdi mir ja nid, wil mir nie verseit hatte,
wil mir nie mit unguete Macht waére i Berlehrig cho oder wil mir e enorme
Leischtigsuswiis chonnte vorwiese. Bestah vor Gott chdi mir nume, wil Jesus
Christus fur Usi Schuld gstorbe isch, wil er Gs gern het, wil er sogar der Tod fur Us
uberwunde het. Wo mir sini Vergabig anéh, sini Liebi akzeptiere, sini Freiheit fur tser
Abhéngigkeite erfahre, da chdi mir vor Gott bestah: es isch es vollig unverdients
Gschenk. Es isch ebe Gnad. Amen.

Pfr. Samuel Reichenbach, Rohrbach



Predigt vom 21. August 2005 in Leimiswil

Text und Predigt Matthaus 24, 29-31

| liese us em Kapitel 24 vom Matthdusevangelium die Verse 29-31:

»Aber gleich nach der Drangsal jener Tage wird die Sonne verfinstert werden und der
Mond seinen Schein nicht geben, und die Sterne werden vom Himmel fallen, und die
Kréfte der Himmel werden erschittert werden. Und dann wird das Zeichen des
Sohnes des Menschen am Himmel erscheinen, und dann werden wehklagen alle
Stamme des Landes, und sie werden den Sohn des Menschen kommen sehen auf
den Wolken des Himmels mit grosser Macht und Herrlichkeit. Und er wird seine
Engel aussenden mit starkem Posaunenschall, und sie werden seine Auserwéhlten
versammeln von den vier Winden her, von dem einen Ende der Himmel bis zu ihrem
anderen Ende.” Amen.

Liebi Gmeind

Mir hei letscht’'s Mal ,die Drangsal jener Tage” chli gnauer agluegt. Es isch d Zyt vom
sogenannte Anti-Chrischt, vo dem, wo sich a Stell vo Jesus Christus als Retter vo
dere Welt wird ufspiele, durchus o mit falsche Zeiche u Wunder. Der Hitler isch so
n'es Vorbild vom Anti-Chrischt, o er het Dutschland zersch us der Arbeitslosigkeit
usegfiiehrt u viel Heil versproche.

So n’e endzitlechi Leitfigur wird mindestens fur d Chrischte viel Not u Leid mit sich
bringe, aber Gott wird tréi si, d Chraft gah u diretrage u die Zyt sogar abchiirze wage
dene, wo ihm tr6i bliebe.

Als Néachschts erwahnt Jesus hie kosmeschi Erschitterige. Sie si fur uUs schwer
verstandlich. Mir chdi Us nid vorstelle, dass d Sunne ihri Chraft verliert u dermit o der
Mond nimme schiint, oder dass ganzi Sterne vom Himmel keie. | weiss nid, ob das
Wort tatsachlich es Diurenand vo de Gestirn meint, es Direnand vo dene gdttliche
Naturgsetz, wo das Universum inenand ine laht la loufe, oder ob’s eifach das zeigt,
wo mir Monsche vor Erde us werde wahrnah. U da laht sich natirlich e Verfeischterig
vor Sunne u Mond dir Umweltverschmutzig oder dir atomari Katastrophene durchus
vorstelle. Wie o ging, kosmeschi Erschutterige werde der Wiederkunft vo Jesus
voragah u sie ileite.

Das zwoite Cho vo Jesus het gwiissi Ahnlichkeite wie sis erschte Cho, o wenn’s ganz
anders isch. Bim erschte Cho hei d Hirte uf em Feld der Liechtglanz vor himmlische
Welt gseh. Bim zwdite Cho wird der Liechtglanz vor himmlische Welt allne Ménsche
sichtbar werde. Es wird niemer muesse frage: isch das wirklich Jesus Christus, isch
das d Herrlichkeit vo Gott. Es wird offesichtlich si. Jesus wird wiedercho, mit
unerhdrter Macht, mit offesichtlicher Herrlichkeit, eso, wie n’er vo Us gange isch: d
Wulche werde der Ubergang vor unsichtbare i die sichtbari Welt vo Gott verschleiere.
E so, wie d Hirte uf em Feld erchlipft si, wil ihne i dem Moment isch bewusst worde,
wie verfehlt ihres Labe isch, wie trennt dass sie si vo dere himmlische Herrlichkeit, so
wird es Wehklage si unger allne Voélker. | dem Moment werde sich d Volker a d
Bruscht schlah u sich beklage, dass sie ihres Vertroue nid uf Jesus Christus hei
gsetzt, dass sie Uber n’e glachlet hei, oder ihn heit tot gschwiege, oder siner
Nachfolger sogar hei verfolget. Wie sich eine beklagt, wo im Roulette sis ganze
Vermoge uf die falschi Zahl het gsetzt, so werde sich d Voélker beklage, wenn sie
merke: es isch e Irrtum gsi, dene sichtbare Macht nachezhange u die unsichtbari
Macht, der labendig Gott totzrede u z verligne. U de seit Us Jesus no, dass er derna
die, wo ihm vertrout hei, us der ganze Welt wird zameriefe u versammle. | nieme a,
dass das Verstorbeni u Labendi werde si. D Offebarig ergénzt, dass er die zersch
wird richte u ihne ewigs Labe wird schenke.

D Offebarig erganzt witer, dass Jesus de ds sogenannte 1000-jahrige Riich wird
ufrichte, es Riich, wo n’e begrenzti, aber erfillti Zyt hie uf dere Welt wird bestah u
dass er das mit sine Nachfolger zame wird leite als Chonig. O die Zahl vo 1000 Jahr
isch zersch symbolisch z verstah u nid i erschter Linie wortlich. Si Widersacher, der



Satan, isch i dere Zyt gfange gleit. Jesus wird Us i dem Riich zeige, wie sich Gott
eigentlich ds Labe uf Usere Welt denkt het, wie d Erde isch planet gsi vo ihm her. D
Erde wird no nid untergah bim Wiedercho vo Jesus.

Nach dem 1000-jahrige Riich wird der Satan no einisch frei gla — werum das muess
si, das verstah n'i o nid. Er wird d Volker no einisch doérfe verfiehre u sie so uf d Prob
stelle. U de wird Jesus der Satan endguiltig i Fulrsee werfe, de wird die Erde vergah
u ds grosse Endgricht tber alli Labige u Tote cho. U die Mdnsche, wo im Buech vom
Labe stoh, werde fir ging ir Gagewart vo Gott dorfe labe i mene néie Himmel u uf ere
ndie Erde, wo Us d Offebarig i herrliche Bilder beschriebt.

U was het de ganz Usblick mit mim Labe z tlie? | denke sehr viel.

Wenn i weiss, wer letschtlich die Welt ir Hand het, wer schliesslich d Herrschaft wird
ha u sie im Grund gno scho itze het, de tappe n’i viel weniger im Dunkle, was de
wichtig isch im Labe. U de ha n’i d Mdglichkeit, mis Labe scho itze entsprechend z
orientiere u izrichte. | denke da a verschiedeni Uswirkige:

Ei Uswirkig isch, dass i lehre, wie der Poulus uf ds Unsichtbare z luege statt uf ds
Sichtbare. Mir begagne hie no vielne Sache, wo sich als absolut wichtig werde
abiete. Was git mim Labe d Richtschnuer? Was pragt miner Werte? U was verlah n’i
mi z toifscht? Tue n’'i mi a Jesus Christus orientiere, a dem, wo n’er mi lehrt i sim
Wort, vertroue n’i sine Werte, oder prage mi anderi Wertvorstellige?

E zwoiti Uswirkig isch ds Uberpriiefe vo mim Gloube: Gloube n’i wirklich, dass
Jesus Christus Herr isch vo dere Welt, o wenn i's no nid gseh? Tue n’i mi ihm
avertroue, oder hange n’i anderne Gottesvorstellige a? Es isch nid modern z sage,
dass Jesus Christus der Konig isch vo dere Welt, wo wird wiedercho u die Welt wird
richte. Modern isch vielmeh es Mischmasch us allne Religione. Es wird denk tberall
e chli Wahrheit si, u schliesslich gloube ja alli a Gott. Das si so religiosi Satz, wo Usi
Zyt prage. U derbi kenne sehr vieli, wo so rede, weder der chrischtlich Gloube no
anderi Religione wirklich. Wenn mir Us ehrlich intensiver mit de verschiedene
Religione usenandsetze u die eigeti Bibel gnauer aluege, de merke mir sofort sehr
grossi Unterschiede. De foh mir a gspure, dass nid alli Religione vom gliiche Gott
rede. Der Allah zum Bispiel, der Gott, wo d Moslems abatte, isch e Schicksalsmacht.
Wenn er eim guet wott, de isch es so, wenn er eim schlecht wott, isch es halt o so. Er
entspricht am erschte dem, wo mir i isere Umgangssprach als Schicksal bezeichne.
Wie anders isch da der Gott vor Bibel, wo seit, mir dorfe ihn als Vater arede, wo seit,
er tiei sich um tUs kimmere wie der bescht Vater u er woll Gs troschte wie n'e
Muetter. Dass mir gringe u schwache u begrenzte Monsche mit em labendige Gott e
personlechi, vertrouti u innegi Beziehig dorfe ha, das git's i keire andere Religion.
Oder wie anders isch d Vorstellig vom Labe nach em Tod im Buddhismus als im
chrischtliche Gloube. Im Buddhismus I6st sich wie alles uf, es isch dert kei Ruum u
kei Zyt meh, wahrend im chrischtliche Gloube ebe e noii Erde u n’e ndie Himmel
entsteit, wo Gott selber ds Liecht isch dervo u wo n’er selber unger s wird wohne u
n’e sehr unmittelbari Beziehig mit ihm wird maoglich si: was fir Unterschiede si das.
Es isch falsch da wdlle z bhoupte, das sigi im Chern alles ds Gliiche.

Wenn mir Us aber entscheide i isem L&be, Uses Vertroue uf Jesus Christus z setze,
de het das Konsequenze. De cha n’i numme mit de Modestrémige vo Religion u
Philosophie mithalte. Der wirde n'’i vielicht belachlet als Ewig-Geschtrige, als eine, wo
nid drus chunnt, moglicherwis sogar als Fundamentalischt beschimpft. U wenn i druf
agsproche wirde, cha n’i Jesus Christus nid emal bewiise. | cha ne nume bezlge,
cha nume verzelle: er isch der Chonig. O da merke mir: mir gloube a ds Unsichtbare
u nid a ds Sichtbare. U da chéi mir halt scho 6ppe einisch ds Zwoi am Buggel ha, wie
me so seit.

E dritti Uswirkig isch die unghiri Hoffnig, wo n'i fir mis Labe Gberchume. Hie erlabe
mir ging, dass der Tod em Labe es Endi setzt. Jedes vo Us wird einisch sterbe, wenn
Jesus nid vorher zrugg chunnt. Jedes vo Us erlabt der Abschied vo gliebte
Mitmdnsche, en Abschied, wo weh tuet, wo schmerzt. Als Chrischte aber dorfe mir



wusse: der Tod het nie ds letschte Wort. Im zwdite Gricht, nach em tuusigjahrige
Riich, wird Jesus, wo ds Labe selber isch, der Tod vernichte. Denn wird’s genau
umgekehrt si, als mir's itze erlabe. Denn wird nid der Tod em Labe ds Endi gah,
sondern ds Labe wird em Tod sis Endi bereite. Was fur n’e Hoffnig, was fur n'e
Troscht isch das im Labe vo dene, wo ihres Labe Jesus Christus avertroue. Der
Richard Forster het die Hoffnig, die Gwissheit einisch so usdruckt: ,Eines Tages wird
man in irgend einer Zeitschrift lesen, dass ich gestorben sei. Aber — ganz klar —
nichts ist weiter entfernt von der Realitat. In diesem Moment werde ich lebendiger
sein denn je!"

Liebi Gmeind

Mir si am Uberlege, ob mir i de Herbstferie no einisch a ds Meer wei. De bruche drii
Chind unbedingt no ne ndii Identitatscharte. Das isch so wichtig fur problemlos tber d
Grenze z chonne. U n’es isch so wertvoll, wenn mir uf der Heimreis am Schwizerzoll,
wenn mir Uberhoupt aghalte werde, User ldentitatscharte chdi zeige u der Zollner Us
problemlos inelaht i Gses Land.

Ds Gricht, wo Jesus Christus wird halte, isch wie so n’e Zollkontrolle. Nume die dorfe
i d Welt vo Gott, wo im Buech vom Labe stoh. Wil Jesus het gwiisst, dass niemer
guet gnueg labt, fur dert drinne z stah, het er i sim erschte Cho, im Jahr 30, sis Labe
als Sundopfer fur Us héregah. Er isch am Karfritig fir tsi Schuld gstorbe. Wenn mir
ihn um Vergabig bitte u ihm lGses Labe ganz avertroue, de stéh mir im Buech vom
Labe. | mene eifache Gebet doérfe mir Gott um Vergabig bitte u ihm sége, dass er
uses Lébe soll prage, dass er Us d Houptsach sdll si.

Der Martin Luther het das i sire eigete, chraftige Sprach einisch ganz speziell
usdruckt:

.Mir ist es bisher wegen angeborener Bosheit und Schwachheit unmdglich gewesen,
den Forderungen Gottes zu genigen. Wenn ich nicht glauben darf, dass Gott mir um
Christi willen dies taglich beweinte Zurtickbleiben vergebe, so ist's aus mit mir. Ich
muss verzweifeln. Aber das lass ich bleiben. Wie Judas an den Baum h&ngen, das
tu’ ich nicht. Ich hange mich lieber an den Hals oder Fuss Christi wie die Stnderin.
Ob ich auch noch schlechter bin als diese, ich halte meinen Herrn fest. Dann spricht
er zum Vater: Dieses Anhéngsel muss auch durch. Es hat zwar nichts gehalten und
alle deine Gebote Ubertreten, Vater. Aber er hangt sich an mich. Was will’s! Ich starb
auch fur ihn. Lass ihn durchschlipfen. — Das soll mein Glaube sein.” Sowit der
Luther. Das s6ll o mi Gloube si — u dine? Amen.

Pfr. Samuel Reichenbach, Rohrbach



Predigt vom 2. Oktober 2005 in Rohrbach

Text und Predigt Matthaus 24, 32-44

Liebi Gmeind

Am Afang vom Kapitel 24 hei d Junger Jesus gfragt: ,Was ist das Zeichen deiner
Ankunft und der Vollendung des Zeitalters?“ Jesus het ihne bis dah&re s’paar Sache
gseit, wo vor sim zwoite Cho no werde gscheh. | fasse s’paar Eckplnkt no einisch
zame:

D Endzyt, die letschti Zyt, isch de gross Zytruum, sid Jesus vo Us isch gange bis er
wird wiedercho. De Zytruum isch pragt vo Chriege, Suche, Hunger u Erdbebe. Er
isch pragt dervo, dass Chrischte ging wieder verfolget werde u gfange gno u sogar
totet. D Liebi wird ging wie meh erchalte — das erlabe mir i Usere Zyt vom
zuenehmende Egoismus nume allzu datlich.

De Zytruum isch aber nid nume pragt vo Verfolgig, sondern o vo Verfuehrig:
Monsche gabe us, sie sige Jesus selber, wo itze isch wiedercho. Es wird viel Forme
vo falsche Wunderzeiche gah, viel Halbwahrheite u Irrlehre. E Generation wie Usi, wo
d Bibel nimme selber kennt, wird sehr liecht ver-fiehrbar si.

So riffet ds Bose us. D Problem vor Welt ndhme zue, u drum wird, wie das scho
mangisch passiert isch, d Welt gern ds Agebot vom letschte grosse Gagespieler vo
Gott anah, wo sich als Antichrischt wird apriese — eine, wo ar Stell vo Christus wird
cho. Er wird i erschter Linie Problem I6se, wie mir das scho bimene Hitler erlébt hei,
bevor mir merke, was alles fur N6t de mit sich bringt.

Zugliich riffet aber o ds Riich vo Gott us. | allne Vélker wird vo Jesus Christus verzellt,
I allne Volker werde Moénsche ihm ihres Vertroue schenke, u so wachst die christlechi
Gmeind. O das passiert hiit ganz starch. Trotz intensiver Verfolgig nimmt d Chilche in
Nordkorea u in China zue, trotz intensiver Verfolgig chome Moslems i islamische
Lander zum Gloube a Jesus Christus.

U Jesus het vor Usem Abschnitt scho klar gstellt: wenn er ds zwoite Mal wird
wiedercho, wird das fur alli Ménsche eiditig u klar si. Sowit d Zadmefassig vo s’paar
Houptpiinkt.

Itze chunnt Jesus no einisch zrugg uf d Usgangsfrag vo de Jinger: ,Was ist das
Zeichen deiner Ankunft und der Vollendung des Zeitalters?* Wenn wird das gscheh?

Jesus git sine Junger no einisch so n'es Zeiche, u seit ihne zugliich, dass niemer der
gnau Zytpunkt weiss. Liebi Gmeind, fur d Wiederkunft vo Jesus git er Us e ganzi
Reihe vo Zeiche, u sehr vieli dervo hei sich erfillt — u zugliich seit er ging wieder,
niemer, nid emal er wissi, wenn genau das wird si.

Zersch zum letschte Zeiche: E Figeboum triebt im Friiehlig wie alli Béim Ascht u
tberchunnt Blatter. Wenn ds Loub im Mai jewile wieder usgschlage het, de wisse
mir, itze isch der Summer nach. Das Bild, wo da Jesus brucht, cha me o no chli
anders verstah. Mir hei nabe isem Hus nid e Figeboum gha, aber e Holzopfel-Stude.
Sie het zwar jewile im Fruehlig schon blueit, aber derna isch sie tber e Weg ighanget
u gwiss nimme so n’e Pracht gsi. Drum ha n’i sie einisch la usmache. S’paar Jahr
spater gseh n’i, dass die Stude wieder am Wachse isch, u Jahr fur Jahr wird sie
wieder e chli grosser. Offebar hei mir denn doch nid alli Wirze verwuitscht, u d Stude
nimmt wieder zue. Noie Saft isch i die Wirze cho, sie hei wieder ustriebe.

Es schiint mir, dass Jesus hie ds Bild vom Figeboum i dem Sinn brucht vo mene
Stock, wo abghoue isch u itze wieder triebt. Ds Bild vom Figeboum brucht Jesus a
anderne Orte fir Israel. Am Afang vor Endzytred wird klar, dass der judisch Tempel
zerstort wird u ds Volk flichtet. Im Jahr 70 isch das passiert. U sid em Jahr 1948 sie
sich d Jude im Land Israel wieder am sammle. Der Figeboum isch wieder am
usschlah. Die Ruckkehr vo de Jude i ihres eigentliche Land isch es witers Zeiche,
dass d Wiederkunft vo Jesus nécher isch cho. U wenn mir der Satz ,Dieses
Geschlecht wird nicht vergehen, bis dies alles geschehen ist* ebefalls uf ds judische
Volk dite, wo ja ds Gottesvolk isch, de macht de Satz fir tUs Sinn. Wenn mir ds



.Geschlecht” als Generation wei verstah, miesste mir sage, dass d Generation vo
Jesus langschte gstorbe isch.

Nabscht der Ruckkehr vom Volk Israel git Jesus no einisch es anders Zeiche: es
werdi si wie i de Tage vom Noah. Der Noah het sini rettendi Arche nid i n'ere Zyt
boue, wo Chrieg wari gsi. Vielmeh beschriebt Jesus die Zyt als e Zyt vom Luxus, vom
Asse, Trinke u Hurate, es isch de Lut guet gange. Wohlstand u Luxus verleitet Us
offebar méngisch derzue, Gott z vergasse, ohni ihn z labe. Es schiint mir, dass me
ahnlechi Beobachtige hiit no genauso cha mache. Usserlich isch mangs i beschter
Ornig, mir hei immer no n’e florierendi Wirtschaft, d In-frastruktur i tsem Land verhet,
aber der Untergrund isch morsch. Etheschi Werte verliere sich ging wie meh, em
Materialismus wird ging wie meh gopferet, u die schinbari Freiheit vo is Mdnsche
wird ging wie grdsser. Werte, wo vor 40 Jahr no si selbstverstandlich gsi, tber die
tuet me hidt nume meh lachle.

Wie sehr mir da chdi Uberrascht werde vo mene Gricht, so wie d Ménsche denn bir
Sintfluet si Uberrascht worde, wie sehr mir i dem Fall o vor Wiederkunft vo Jesus
uberrascht werde, das hei mir im Grund gno Ends Ougschte wieder vor Ouge gftehrt
ubercho. Trotz allne Sturmwarnige isch i de USA niemer wurklich parat gsi fur de
Hurrikan Katrina, am allerwenigschte der Prasident selber. U mir schiint, dass mir
Schwizer vo tUsne Unwetter doch genauso unvorbereitet u unerwartet si troffe worde.
Beides cha us dutlich mache, wie sehr mir Warnige chéi Uberlose, Zeiche choi
Uberluege u wie mir vo Jesus sim zwoite Cho wie vo mene Ibrecher chéi Uberrascht
werde.

Die ganzi Konsequenz, wo Jesus sine Junger mitgit, fasset er selber zum Schluss
zame: ,Deshalb seid auch ihr bereit, denn in der Stunde, in der ihr es nicht meint,
kommt der Sohn der Menschen.” Sid parat — aber machet nech keiner Fahrplan, die
stimme sowieso nid. Das git Jesus de Junger hie mit uf e Weg.

Wie notwendig beidi Warnige si gsi, das hei d Jinger nid gmerkt. Derwile dass sie
sich hie mit der Endzyt hei beschéftiget, isch der Verrat vo Jesus am Karfritig scho
vor der Tilre gstande. No ir gliche Wuche si n’e d Hoheprieschter scho cho gfange
nah. D Jinger si alles andere als parat gsi. Wo sie mit Jesus hatte sélle wache, hei
sie gschlafe im Garte Gethsemane. Wo ihres Bekenntnis zu Jesus watri gfragt gsi, hei
sie sich entweder versteckt oder hei Jesus verllignet. Unerwartet schnell isch das
cho, zu mene Zytpunkt, wo sie’s nid erwartet hei u drum nid parat si gsi.

Wie aber si mir de parat fur ds Cho vo Jesus Christus, liebi Gmeind? Wie gseht de
das Wache us?

Wenn Jesus Us e gnaue Zytpunkt hatti gseit vo sim zwodite Cho, denn wirde mir
falsch wache. Denn wirde mir vor Us hareldabe, ihm nit derna frage, u im letschte
Moment de Us no schnell wolle zwagmache. Es geit Jesus um 6ppis anders. Es geit
Jesus drum, dass mir Uses ganze Labe ir Verbindig mit ihm gstalte. U die Ermahnig,
z jederzyt parat z si, macht ja eigentlich o Sinn. Niemer vo Us weiss, wenn dass sini
ganz personlechi Endzyt afaht. Niemer vo Us weiss, wenn dass Gott Us us Usem
Labe hie ewagrueft. Scho drum isch es wichtig, dass mir lises Labe so gstalte, dass
mir Jesus dorfe begagne. Drum isch es wichtig, dass mir Us vo Zyt zu Zyt frage: u
wenn i itze miessti sterbe — wie wirdi d Begagnig mit Jesus gscheh? ,Lehre uns
bedenken, dass wir sterben missen, auf dass wir klug werden*, so lehrt s der Mose
scho im Psalm 90. Wie gseht also so n’es wachsams Labe us?

Der Poulus git us im 1. Korintherbrief dri Stichwort: ,Was bleibt®, also: was
Ewigkeitswert het, ,sind Glaube, Hoffnung, Liebe, diese drei.”

Gloube: i vertroue mi mit mim ganze Labe Jesus Christus a. | poche nimme druf,
dass i selber rechtschaffe u guet bi. Vielmeh la n'i mir vo Gott miner Grenze,
Schwachine u innere N6t ufdecke. | bitte ihn um Vergabig u Heilig. Wil er mi grecht
spricht, wil Jesus fir mi gstorbe isch, drum cha n'i einisch vor ihm bestah — u nume
drum.



Hoffnig: i 1abe i der Hoffnig uf d Wiederkunft, uf ds zwdite Cho vo Jesus Christus. Die
Hoffnig laht mi wachsam si uf sis Rede i sim biblische Wort. Vo dem Wort us, wo no
denn Bestand het, wenn Himmel u Erde vergdh, vo dem Wort us cha n'i itze i dere
Welt ging wie meh unterscheide, was Zytgeischt isch u was Gottes Geischt
entspricht. Das hilft mir, bim endgiltige Ziel vo Usere Mdnschheitsgschicht, bi Jesus
Christus, d Orientierig z sueche u z finde. U das hilft mir z unterscheide, was
wesentlich isch u was nid. U das hilft mir, Hoffnig z ha fir mi u miner Mitménsche.
Liebi: Wo n’i us em Gloube labe u ir Hoffnig labe, da wirde n’i freigsetzt, fur ir Liebi z
labe. Liebi isch eigentlich ds Gageteil vo Egoismus. | wierde freigsetzt dervo, dass i
mi um mi selber draie, u derfir merke n’i ging wie meh d N6t vo de andere. Derbi cha
n'i i n’ere gsunde Selbstliebi o miner eigete Grenze respektiere. Was Usi Welt aber
dringend brucht, isch die Liebi, wo sich um e ander kimmeret, wo nid Uberall fragt,
was sie zrugguberchunnt, e Liebi, wo us em Vertroue labt, dass Gott selber i sire
Liebi guet gnueg zu mir luegt u n’i drum frei bi, d Mitménsche z liebe.

Zu jedem vo dene Stichwort chénnt ‘'me mindestens e ganzi Predigt ha. Drinne lehre
l&be, das isch sowieso e labeslangi Ufgab, da hei mir nie usglehrt. Aber wo mir mit
ehrlichem Herz Jesus Uses Labe |16h prage, wo mir ihn ehrlich bitte, dass er Uses
Labe ging wie meh usfullt mit sine bliebende Werte, mit Gloube, Hoffnig u Liebi, da
dorfe mir vertroue, dass er Uber Us wachet u Us laht parat si uf d Wiederkunft vo sim
Suhn, vo Jesus Christus. Amen.

Pfr. Samuel Reichenbach, Rohrbach



